
Nd. 51%, Frum varp

til laga um breytingu á 1. gr. laga um vitagjald frá 11. júli 1911.

Frá fjárhagsnefnd.

1. gr.
• Fyrsta grein laga um vitagjald frá 11. júli 1911 skal vera sem hjer segir:

Fvrir hvert skip, sem heflr fullkomið þilfar eða gangvjel og tekur höfn 
á íslandi eða haldið er úti frá landinu, skal greiða vitagjald, 1 kr. af hverri 
smálest af rúmmáli skipsins, og skal hálf lest og þaðan af stærra brot talin 
heil, en minna broti slept. Skemtiferðaskip, sem flytja engan farm fyrir borg- 
un, annan en farþega, skulu greiða 40 aura i vitagjald af hverri smálest.

Undanþegin gjaldi þessu eru herskip og skip, sem leita hafnar i neyð, 
en taka engan farm úr landi nje úr öðrum skipum, nje heldur flytja farm i 
land eða önnur skip, enda hafi sannast i sjóprófl eða annari lögfullri sönnun, 
að þau hafi verið i nauðum stödd af árekstri eða sjóskemdum, af veikindum 
eða farmskekkju eða ófriði.

Yitagjald skal greiða í hverri ferð, sem skip kemur frá útlöndum, og 
skal það int af hendi á fyrstu höfn, er skipið tekur hjer við land. Skip, sem 
að eins eru höfð til innanlandssiglinga eða haldið er úti til fiskjar af lands- 
mönnum, greiða vitagjald einu sinni á ári, þó aldrei minna en 10 kr. Árgjald- 
ið greiðist i byrjun útgerðartimans, þar sem skipið er skrásett.

Stjórnarráð íslands hefir heimild til að semja við stjórnir annara rikja 
um vitagjald fyrir fiskiskip þau, er þaðan eru gerð út til fiskveiða hjer við land.

2. gr.
Með lögum þessum eru úr gildi numin lög nr. 55, 26. okt. 1917, um 

breyting á 1. grein laga um vitagjald frá 11. júlí 1911.

3. gr.
Lög þessi öðlast gildi 1. jan. 1920.

G r e i n a r g e r ð .

Fjárhagsnefndin flytur frv. þetta eftir tilmælum sljórnarinnar. Fer það 
fram á nokkra hækkun á vitagjaldinu. Ástæðan til hæ kkunarinnar er meðal ann- 
ars þessi, að alt, sem þarf til rekstrar vitanna, er margfalt dýrara nú en áður var. 
Kostnaður við bygging vita er einnig miklu meiri en áður gerðist, og lítur eigi 
út fyrir annað en að svo verði um skeið. Verður því eigi annað sagt en að þessi 
hækkun vitagjaldsins sje rjettmæt og sanngjörn.


